
1. Hyrje  

Zhvendosja nga parimi “zero papunësi” në rrafshin politik dhe ekonomik që ka qenë themeli i

vendimmarrjes të ekonomisë politike në Evropën e pas LDB-së

Rritja e pjesëmarrjes së gruas në tregun e punës

Ndryshimet demografike

Diferencimi social në rritje

Rritja e ndikimit që integrimi evropian ka në politikën e brendshme

Shteti i mirëqenies (Welfare State) në formën e tij gjithëpërfshirëse ka filluar të disejnohet e

instalohet në pjesë të caktuara të botës e kryesisht në Evropën perëndimore nga fundi i Luftës së

Dytë Botërore (1945). Mirëpo ndryshimet relativisht të mëdha në strukturën ekonomike të vendeve

perëndimore, veçanërisht në Evropën perëndimore, kanë bërë që struktura e Shtetit të mirëqenies

të filloj të vëhet në diskutim. Herë për pamjaftueshmërinë e saj duke mos iu përshtatur strukturës

ekonomike, herë duke e parë të dobësueshme për shkak të ndryshimeve demografike të po këtyre

shoqërive. 

Periudha post-industriale ka vënë në pah rëndesa të reja në shtetin e mirëqenies. Kështu

diskutimet e sotme për sistemin më të përshtatshëm e më të duhur të shtetit të mirëqenies

drejtohen më së shumti nga 3 ndryshime kryesore në strukturat demografike dhe ekonomike të

shoqërive evropiane:

Pra, politikat sociale dhe modeli i shtetit të mirëqenies i përshtatet vazhdimisht ndryshimeve ne

sektorët tjerët të jetës shoqërore, veçanërisht në atë ekonomike. Mirëpo disejnimi i tyre ka për

qëllim edhe ndikimin në këta faktorë shoqëror-ekonomik, duke e u vendosur në funksion të

synimit përfundimtar e që është krijimi i një shoqërie më të barabartë e më kohezive.

Politikat që kanë të bëjnë me praktikat e mbeshtetjes financiare të lehonisë dhe pushimit

prindëror dallojnë prej vendit në vend në Evropë, por edhe në botë. Vendet nordike janë një

shembull për shumë shtete të tjera sa i përket politikave familjare. Këto politika konsiderohen që

janë një ndër më të mira në botë, duke i mbështetur prindërit nga ditët e hershme të shtatzanisë

deri në periudhën që fëmijët shkojnë në shkollë e mëtej.

Legjislacioni i Bashkimit Evropian e ka parë shtatzëninë dhe amësinë si rrethana që meritojnë

mbrojtje të veçantë. Neni 33 i Kartës së të Drejtave Themelore të Bashkimit Evropian parashikon të

drejtën e mbrojtjes nga pushimi nga puna për arsye të lidhura me lehoninë dhe të drejtën e

pushimit të lehonisë me pagesë dhe pushimit prindëror pas lindjes ose birësimit të një fëmije, për

të ruajtur familjen dhe jetën profesionale[1].

Pushimin e lehonisë rreth lindjes

Mbrojtja e shëndetit në vendin e punës për shtatzënat dhe gratë që ushqejnë me gji

Përfitimet në para dhe mjekësi

Mbrojtja e punësimit dhe mosdiskriminimi

Mbështetje për ushqyerjen me gji pas kthimit në punë

Ndërkaq, sa i përket pushimit të lehonisë nga puna, Organizata Ndërkombetare e Punës (ILO)

miratoi Konventën e parë për mbrojtje të amësisë në vitin 1919 dhe më pas kjo konventë u ndoq

nga miratimi i dy Konventave të tjera për mbrojtjen e maternitetit. Për më tepër, miratimi i

Konventës së ILO për punëtorët me përgjegjësitë familjare, shënoi njohjen se “një ndryshim në

rolin tradicional të burrave, si dhe rolin e gratë në shoqëri dhe në familje janë të nevojshme për të

arritur barazinë e plotë midis burrave dhe grave”[2].

Konventa e ILO -s për Mbrojtjen e Maternitetit përfshin:

Pothuajse një shekull më vonë, rëndësia e punës cilësore, veçanërisht në kohët e krizave të thella

ekonomike dhe ndryshimeve shoqërore, ende e bën kryqëzimin e punës me përgjegjësitë e

lehonisë kritike për përpjekjet për ta përmirësuar shëndetin, barazinë dhe cilësinë e jetës

profesionale. 

Në anën tjëtër, gratë në Kosovë historikisht kanë qenë në një pozitë të disfavorshme në krahasim

me burrat. Pjesëmarrja e gruas në jetën publike, tregun e punës dhe jetën kulturore mbetet e ulët.

Të dhënat e fundit të vitit 2020 nga Agjencia e Statistikave Të Kosovës, tregojnë që papunësia

mbetet ende në një nivel shumë të lartë me vetëm 14% gra të punësuara dhe fuqi joaktive me 80%

[3].

Kjo normë e lartë e mospjesëmarrjes në tregun e punës dhe në aktivitetin ekonomik në përgjithësi

për gratë vlerësohet të jetë si pasojë e kushteve të papërshtatshme në tregun e punës. Për shkak të

jofleksibilitetit në tregun e punës sa i përket kohës dhe kushteve tjera, punëdhënësit ngurrojnë të

punësojnë gra për shkak të pushimit të lehonisë dhe kostos shtesë që paraqet për punëdhënësin. 

[1] Pregnancy and maternity. Marrë nga : https://bit.ly/3ks6O95 

[2] ILO- Maternity and paternity at work. Marrë nga:  https://bit.ly/3m7yr9M 

[3] Anketa e Fuqisë Punëtore (AFP), 2020. Marrë nga: https://bit.ly/3AUX7GH 

Skema e ndihmës sociale në Kosovë për shkak të buxhetit të kufizuar ende e njeh familjen si njësi

bazë. Skema ka për qëllim vetëm për të ndihmuar financiarisht familjet, anëtarët e të cilëve janë

ose me aftësi të kufizuara të përhershme, të pensionuarit si dhe për familjet të cilët kanë vetëm një

apo asnjë familjar të punësuar dhe i kanë të hyrat nën standardin e caktuar nga Ministria e Punës

dhe Mirëqenies Sociale[4].

Legjislacioni për pushimin e lehonisë në Kosovë është vënë në fuqi përmes Ligjit të punës në

dhjetor të vitit 2010, përmes të cilit grave u sigurohet pushim me pagesë gjashtë muajt e parë të

pushimit të lehonisë nga punëdhënësi me kompensim 70% të pagës bazë. Ndërkaq, tre muajt në

vazhdim, pagesa e pushimit të lehonisë bëhet nga Qeveria e Kosovës me kompensim 50% të pagës

mesatare në Kosovë si dhe tre muaj pushim pa pagesë. Kosova po ashtu dallon nga vendet e tjera

në rajon për nga mënyra si financohet kompensimi për pushim të lehonisë. Në të gjitha vendet e

tjera, pagesa e lehonisë për gratë sipas ligjit sigurohet krejtësisht nga fondet publike. 

Për të ndihmuar gratë lehona, Qeveria e Kosovës ndau 7 milionë euro duke u referuar Masës 3.5 –

Pagesa për Lehonat dhe Shtesat e Fëmijëve. Krahas atyre të papuna, Qeveria e Kosovës ka

paraparë edhe përfshirjen e lehonave të punësuara, e cila përfshirje, sipas Qeverisë, fuqizon tutje

gratë në tregun e punës. 

Në këtë studim, Insituti për Politika Sociale “Musine Kokalari” ka analizuar sesa kjo masë do të jetë

një mjet që fuqizon gratë në tregun e punës dhe sa e mbulueshme dhe e përballueshme është kjo

për buxhetin e Kosovës, duke marrë shembuj nga praktikat e shteteve tjera, praktikën kosovare si

dhe në fund gjetjet nga të dhënat e fundit nga Agjencia e Statistikave të Kosovës (ASK).

 

 

 

 

 

 

 

 

 

 

[4] SKEMA E NDIHMËS SOCIALE. MARRË NGA : HTTPS://BIT.LY/3Y7HMK6 0 5

Përfitimi prindëror 

Përfitim i përkohshëm prindëror 

Përfitimi në para të shtatzënisë (pushim i përkohshëm në lidhje me lindjen ose birësimin e një

fëmije)

2. Praktikat më të mira rajonale dhe evropiane

Politikat që kanë të bëjnë me praktikat e mbështetjes financiare të lehonisë dhe pushimit

prindëror dallojnë prej vendit në vend në Evropë por edhe përgjatë botës. Vendet nordike janë një

shembull për shumë shtete të tjera sa i përket politikave familjare. Këto politika konsiderohen që

janë një ndër më të mirat në botë, duke i mbështetur prindërit nga ditët e hershme të shtatzënisë

deri në periudhën që fëmijët shkojnë në shkollë e më tej.

Mirëpo, dizajni i këtyre politikave ndryshon sipas kohëzgjatjes së ofruar të pushimit të lehonisë,

shumës së pagesës, burimit të financimit, shpërndarjes së pushimit ndërmjet prindërve, si dhe

llojit të punëtorëve që i plotësojnë kushtet për pushim të lehonisë. 

Papunësia në vendet skandinave është rreth 8% dhe të kesh fëmijë dhe të qenurit e papunë është

relativisht e rrallë. Sidoqoftë, një nga karakteristikat më të njohura të prindërimit në vendet

nordike është “Paketa e Lehonisë”. Kjo paketë përmban rroba për fëmijë, si dhe produkte dhe

materiale për kujdes, dhe prindërit mund të vendosin nëse e duan të zgjedhin me para në dorë ose

si paketë materniteti[5].

Suedia, për shembull, përvec paketës së lehonisë jep tri lloj përfitimesh të shtatzanisë

(föräldrapenning):

Përfitimi prindëror është 240 ditë për prind, gjithsej 480 ditë dhe shpërndahet sipas zgjedhjes

midis prindërve. Në total prej 480 ditë kalendarike të lejes prindërore, me 390 prej tyre të paguar

në 80 për qind, me një maksimum 3,160-euro në muaj. Ndërkaq, për të nxitur të dy prindër për të

rritur fëmijët e tyre, Suedia lejon që baballarët të kenë mundësi të marrin 60 nga 480 ditë të

quajtur si “muajt e babait”. Pra, këtë kosto të përfitimit të pushimit prindëror e mbulon

Administrata Suedeze e Sigurimeve Sociale[6].

Ndërkaq, përfitime në para të shtatzënisë, mund të merren në qoftë se lehona ka një punë fizikisht

të rëndë ose të rrezikshme. Gjithashtu “përfitimi i përkohshëm prindëror” merret nëse është nevoja

të qëndrojë në shtëpi nga puna për t'u kujdesur për një fëmijë të sëmurë[7].

[5] Maternity package. Marrë nga: https://bit.ly/2UxJQnQ 

[6] Sweden - Parental benefits and benefits related to childbirth. Marrë nga : https://bit.ly/3s8SBB8 

[7] Sweden - Parental benefits and benefits related to childbirth. Marrë nga: https://bit.ly/3miUdr3 0 6

Në anën tjetër, vlenë të shpjegohen edhe politikat gjithëpërfshirëse të familjes nga shteti gjerman

që ka ndihmuar ta vendosë Gjermaninë ndër performuesit më të mirë në Evropë në lidhje me

treguesit e varfërisë familjare si dhe tregon një kontribut aktiv në mbështetjen efektive të grave

shtatzëna dhe mbrojtjen e fëmijëve në një moment shumë të hershëm. 

Qeveria Federale krijoi një iniciativë përmes Aktit për Themelimin e Fondacionit Federal qysh në

nivitn 1984 e quajtur “Nëna dhe Fëmija - Mbrojtja e Jetës së Posalindur”. Qëllimi i qeverisë federale

ishte të rrisë mbrojtjen dhe të përmirësojë kushtet për nënat dhe foshnjat e palindura[8].

Si rezultat i kësaj, kjo iniciativë ka ndihmuar në stimulimin e bashkëpunimit midis të gjithë

aktorëve - në nivelin federal, provincave dhe atë komunal, si dhe në kishat dhe shoqatat e

mirëqenies sociale në menyrë që të vihet e gjithë ekspertiza, përkushtimi dhe përvoja ekzistuese

për përdorimin sa më të mirë të mundshëm në ofrimin e mbështetjes për gratë shtatzëna

Në anën tjetër, shteti gjerman, përveç pushimit të lehonisë, mundëson që nëna ose babai të marrin

leje prindërore të zgjatur deri në një total prej 24 muajsh, me një ndihmë prindërore prej 300 deri

në 1200 euro (në varësi të pagës), të paguar nga qeveria për 14 muajt e parë. Ndërkaq sipas

sistemit gjerman të sigurimeve sociale, kohëzgjatja e lejes prindërore mund të përcaktohet vetë

mandje cdo prind ka të drejtë për leje prindërore derisa fëmija të mbush moshën tre vjeç[9].

Kjo do të thotë që në Gjermani, punëdhënësi nuk paguan pushimin prindëror por paguan shteti si

mbeshtetje financiare e quajtur “ndihmë prindërore” (Elterngeld). 

Hulumtimet nga Komisioni Evropian tregojnë që Serbia qëndron më mirë sa i përket pagesës së

lehonisë në rajon. Legjislacioni shtetëror i Serbisë siguron mbrojtje sociale minimale duke dhënë

përfitime shtesë të mbrojtjes së lehonisë dhe mbështetja për gratë shtatzëna që janë të sëmura ose

që hasin komplikime. Për më tepër, një akt i ri mbi sigurimin e punësimit dhe papunësisë synon të

inkurajojë të rinjtë e papunë dhe nënat beqare të marrin një punë.

Në qershor të vitit 2018, Parlamenti i Republikës së Serbisë miratoi një numër të ndryshimet në

Ligjin për Mbështetjen Financiare për Familjet me Fëmijë. Këto ndryshime sjellin ndryshime

thelbësore në skemën e ndihmës prindërore, një instrument që i shërben strategjisë së qeverisë për

të ulur vdekjen e hershme të foshnjave dhe e cila u jep prindërve të rinj mbështetje financiare (për

katër fëmijët e parë). Ky përfitim financohet nga buxheti shtetëror. Fëmija i parë do të marrë një

pagesë të njëhershme (333 €) dhe fëmija i dytë 24 këste mujore prej 85 €. Për fëmijët e tretë dhe të

katërt, shtesat do të paguhen në 120 këste mujore (domethënë gjatë moshës 0-10 vjeç të fëmijës):

102 € në muaj për fëmijën e tretë dhe 152 € për fëmijën e katërt.

[8] The Federal Foundation Mother and Child for Pregnant Women in Emergency Situations. Marrë nga:

https://bit.ly/3j1Oeos

Kjo e drejtë testohet me mjete në lidhje me pasuritë e tatueshme të anëtarëve të familjes; nëna

(ose babai) nuk ka të drejtë për ndihmën prindërore nëse ndonjë anëtar i familjes paguan tatimin

vjetor mbi të ardhurat dhe tatimin në pronë mbi një bazë tatimore mbi 254,237 €. Në vitin 2018,

shpenzimet për shtesat prindërore vlerësohen të përbëjnë 0.99% të buxhetit kombëtar. Ndërkaq,

për lehonat e punësuara, kompensimi i pagave është vendosur në 100% të pagës mesatare për 18

muajt e fundit dhe mund të zgjasë deri në një vit dhe pushimi i obliguar i lehonisë fillon 28 deri në

45 ditë para datës së parashikuar të lindjes dhe vazhdon deri në tre muaj pas lindjes [10].

Kur jemi te pushimi i lehonisë, meqenëse Kosova deri tani nuk ka pasur politika sociale që kanë

ofruar mbështetje financiare për lehonat e papuna, vendi ynë rangohet në mesin e vendeve që

ofrojnë periudhën kohore më të gjatën të pushimit të lehonisë (krahasuar me Shqipërinë,

Bullgarinë, Kroacinë, Malin e Zi dhe Serbinë)[11]. Megjithatë, niveli i kompensimit ose zëvendësimi

i ofruar i pagës e rendit Kosovën në fund të grupit. Kosova po ashtu dallon nga vendet e tjera në

rajon për nga mënyra si financohet kompensimi për pushim të lehonisë. Në të gjitha vendet e tjera,

pagesa e lehonisë për gratë sipas ligjit sigurohet krejtësisht nga fondet publike. Në Kosovë, dy të

tretat e pushimit të lehonisë me pagesë në Kosovë përballohet nga punëdhënësi.

[10] Serbia Report 2020- European Commision 

[11] State of the World’s Fathers– Balkan Review marrë nga: https://bit.ly/3CX9vrg 0 8

3. Praktika kosovare

Të dhënat e fundit të vitit 2020 nga Agjencia e Statistikave të Kosovës, tregojnë qe papunësia

mbetet ende në një nivel shumë të lartë me vetëm 14% gra të punësuara dhe fuqi joaktive me 80%

[12]. Megjithatë, sipas Qendrës për Punë Sociale, skema e ndihmës sociale në Kosovë e njeh

familjen si njësi bazë për shkak të kufizimeve buxhetore. Skema ka për qëllim për të ndihmuar

financiarisht familjet në vështirësi financiare ose ato që të ardhurat familjare i kanë nën një nivel të

caktuar të minimumit jetik, kur vetëm një ose asnjë anëtar i familjes nuk është i punësuar, kur një

ose më shumë anëtar të familjes kanë statusin e përhershëm të personit me nevoja të veçanta, si

dhe për personat në pension[13].

Kujdesi i vetëm shëndetësor që i ofrohet lehonave bëhet në kuadër të Qendrave të Mjekësisë

Familjare që ofrojnë kujdes të përgjithshëm. Në kuadër të kësaj hyjnë Qendrat e Mirëqenies së

Grave që ofrojnë kujdes dhe këshillim para lindjes për gratë shtatzëna. Pavarësisht kësaj, koncepti

i mjekësisë familjare gjen zbatim të pjesshëm, meqë për shkak se është kujdes që ofrohet vetëm në

rastet emergjente e jo edhe me kapacitet këshillëdhënës, që e bën të papërdorshëm për një sërë

nevojash gjatë shtatzanisë dhe rrjedhimisht të papërdorshëm nga gratë shtatzane. Keto të fundit

për shumicën e nevojave që i kanë i drejtohen kujdesit të specializuar[14].

Pushimi i lehonisë në Kosovë aktualisht është i rregulluar përmes Ligjit të Punës. Neni 49 i tij, në

pikën 1, përcakton se “femra e punësuar gëzon të drejtën prej dymbëdhjetë (12) muajve, të

pushimit të lehonisë.” Pika 2 e të njëjtit përcaktohen se shfrytëzimi i pushimit të lehonisë fillon me

kërkesën e të punësuarës/lehonë dhe/ose shtatzënë, kërkesë kjo e cila duhet të dëshmohet me

prezantimin e certifikatës mjekësore, deri në 45 ditë para datës së lindjes[15].

Në të njëjtin nen të këtij ligji përcaktohet edhe çështja e pagesës së punëtoreve që shfrytëzojnë

pushimin e lehonisë. Gjashtë muajt e parë të pushimit të lehonisë pagesa bëhet nga punëdhënësi

me kompensim 70% të pagës bazë. Ndërkaq, tre muajt në vazhdim pagesa e pushimit të lehonisë

bëhet nga Qeveria e Kosovës me kompensim 50% të pagës mesatare në Kosovë. Pas kësaj

periudhe, sipas ligjit, e punësuara mund të kërkojë zgjatjen e pushimit të lehonisë pa pagesë edhe

për tre muaj të tjerë[16].

[12] Anketa e Fuqisë Punëtore (AFP), 2020. Marrë nga: https://bit.ly/3AUX7GH

[13] Skema e ndihmës sociale. Marrë nga : https://bit.ly/3y7HMk6 

[14]Promoting Maternal and Child Health in Kosovo. Marrë nga : https://bit.ly/3j68Yf3 

[15]LIGJI Nr. 03/L-212 I PUNËS. Marrë nga : https://bit.ly/3jLt8Kj 

[16] LIGJI Nr. 03/L-212 I PUNËS neni 49, pika nr.3,4. Marrë nga : https://bit.ly/3jLt8Kj 0 9

Rregullimi ligjor i lehonisë dhe prindërisë e lë gati se tërësisht jashtë prindin tjetër. Kështu

përgjegjësia për kujdesin ndaj foshnjes automatikisht i bartet vetëm grave. Me një përjashtim të

vetëm. Neni 49 pika 9 e Ligjit të punës përcakton se “Në rastet kur nëna vdes, ose e braktisë

fëmijën, para përfundimit të pushimit të lehonisë, të drejtat e shfrytëzimit të tij barten te babai i

foshnjës”[17]. E drejta e shfrytëzimit të pushimit të lehonisë u takon të gjithë të punësuarëve në

Kosovë pavarësisht sektorit ku punojnë. Megjithatë praktika shoqërore nuk është se e ka bërë këtë

të drejtë specifikisht të zbatueshme. Mënyra se si është rregulluar kjo çështje me ligjin e punës i

reflekton dhe konfirmon normat patriarkale të roleve shoqërore duke e bartuar barrën e kujdesit

ndaj familjes, në këtë rast ndaj foshnjëve, kryekëput te gratë. 

 

 

 

 

 

 

 

 

 

 

 

 

 

 

 

 

 

 

 

 

 

 

[17] LIGJI Nr. 03/L-212 I PUNËS neni 49, pika nr.9. Marrë nga : https://bit.ly/3jLt8Kj 1 0

4. Efekti i mbështetjes sociale të lehonave të

papuna

Pandemia ka ngritur një serë çështjesh që shpërfaqin pabarazinë gjinore në raport me të mirat

publike e përgjegjësitë shoqërore, si: niveli më i lartë i papunësisë te gratë, numri i grave të

punësuara në sektorin joformal ku eksploatimi në vendin e punës është shumë më i lartë, si dhe

puna e papaguar rreth kujdesit në shtëpi që është shtuar dukshëm gjatë pandemisë e të cilën e

bëjnë gati ekskluzivisht gratë. Pas gjithë kësaj, mungesa e politikave të ndjeshme në perspektivën

gjinore, është një problematikë që mungesa e mbeshtetjes financiare të lehonave si dhe pushimi i

lehonisë ka sjellë si rezultat deshtim të financimit të dispozitave të pushimit të lehonisë siç

kërkohet. 

Ligji aktual i punës sipas së cilit përgjatë gjashtë muajve të pare, kompensimi sigurohet nga

punëdhënësit, ka bërë që këto predispozita të jenë si burim kryesor diskriminit ndaj grave gjatë

procesit të rekrutimit.Sipas një hulumtimi të Qendrës Kosovare për Siguri dhe Barazi Gjinore, del

që disa nga format më të shpeshta të diskriminimit kanë të bëjnë me pyetje rreth qëllimeve për t’u

martuar, pasur fëmijë apo pyetje të ngjashme që u shtrohen grave dhe vajzave të reja. Përveç

kësaj, dispozitat dhe beneficionet e pushimit të lehonisë, nuk kanë gjetur zbatim në nga një pjesë e

madhe e kompanive private[18].

Partitë politike në programet e tyre kanë kryesisht qëndrime të përgjithësuara dhe fraza boshe kur

trajtojnë çështjen e pabarazisë gjinore. Duke mos pasur qasje të konkretizuar dhe as plane zbatimi,

përfundojnë në propozime të atypëratyshme kur janë në pushtet të cilat ravijëzojnë një qasje të

pjesshme ndaj çështjeve gjinore dhe asnjëherë trajtim të plotë të pabarazisë gjinore.

Qeveria aktuale si plan në politikat e saj zotohet se do ta përfshijë edhe pushimin prindëror krahas

atij të lehonisë për t’iu dhënë kështu të drejtën të dy prindërve që të kujdesen për foshnjet. Në

premtimet e veta elektorale, Lëvizja VETËVENDOSJE! e cila qeverisë Kosovën ishte zotuar se “Do të

ndryshojmë pushimin e lehonisë dhe atë prindëror, në atë mënyrë që të dy prindërit ta kenë këtë

mundësi. Për nënat e papuna do të paguajmë pagën minimale prej 250 euro, për 6 muajt e pushimit

të lehonisë”[19]. Një pjesë të këtij premtimi elektoral Kryeministri Kurti e ka shndërruar si masë në

Pakon për ringjalljen ekonomike, përkatësisht Masa 3.5. – Shtatë (7) milionë € për masën e pagesës

për lehonat dhe shtesat e fëmijëve, këto mjete ndahen 3.7 milionë € (tre milion e shtatëqind mijë)

për pagesën e lehonave dhe 3.3 milionë € (tre milion e treqind mijë) për pagesën e shtesave për

fëmijë [20]

[18] Ndikimi i ligjit të Punës tek Gratë në Kosovë. Marrë nga :  https://bit.ly/2W3ZOGz

[19] Prioritetet për KREJT qytetarët DREJT së ardhmes. Marrë nga: https://bit.ly/3yUX7Gb 

[20] Pako e ringjalljes ekonomike. Marrë nga: https://bit.ly/3sZZp4x 1 1

Edhe pse këtu ka një dallim të madh meqë programi qeverisës nuk i kishte paraparë të gjitha

lehonat, por vetëm ato që nuk janë në marrëdhënie pune, ndërkohë që në Pakon për Ringjallje

Ekonomike përfshihen edhe të punësuarat. Kjo në kushte normale do ta rriste koston e e

përgjithshme të Pakos. Mirëpo edhe këtu Qeveria Kurti e ka bërë një ndryshim nga Programi

Qeverisës për shumën e pagesës mujore e cila është zbritur nga 250 në 170 euro. Atëbotë kur ishte

shkruar Programi qeverisës në të pagesa mujore ishte lidhur me pagën minimale për të cilën

Qeveria ishte zotuar se do ta rriste nga 170 në 250 euro. Duke qenë se kjo rritje ende nuk ka

ndodhur atëherë është ulur pagesa mujore për lehonat.

Ndërkaq, në programin e Qeverisë së Kosovës 2021-2025, në pikën 2.1.2 Mbrojtja sociale,

parashihet që fëmijët nën moshën 2 vjeçare do të përfitojnë shtesa mujore në vlerë prej 20 eurove

në muaj. Gjithashtu, nga kjo masë do të përfitojnë edhe lehonat e punësuara: lehonat e punësuara

krahas kompensimit për pushimin e lehonisë të paguar nga Qeveria, do të përfitojnë edhe nga kjo

masë, sipas kritereve të përcaktuara nga Ministria e Financave, Punës dhe Transfereve [21].

Ka disa pikëpyetje e vërejtje për mënyrën se si është paraparë zbatimi i këtyre masave. Edhe pse në

përgjithësi janë të dobishme dhe të mirëseardhura, ato i kanë edhe efektet e mundshme anësore të

cilat janë problematike.

Filllimisht duhet vënë theksin te karakteri gjinor i masave. Pagesat mujore për lehonat janë të

destinuara drejtpërdrejt për gratë. Edhe pse e rëndësishme si masë, kjo bartë një rrezik në vete, po

nuk u përcollë nga një tjetër politikë paralele dhe agresive e punësimit të grave. Nëse nuk ka

njëkohësisht rritje të punësimit të grave në Kosovë, atëherë pagesa për lehoninë rrezikon t’i

paraqes dhe vendos gratë në një rol njëdimensional shoqëror – atë të nënës. Masa për rritje të

punësimit të gruas janë paraparë në të njëjtën Pako Ringjallje, por duhet të filloj zbatimi i saj me të

njëjtin intensitet.

Sheshtësia e shpërndarjes së pagesave për lehonat dhe shtesat për fëmijë mirëmbajnë pabarazinë

aktuale shoqërore. Trajtimi i të gjitha familjeve njësoj pavarësisht të hyrave mujore që ato i kanë

është i gabuar dhe i padrejtë (edhe pse formalisht i barabartë). Nëse një familje 4 anëtarëshe i ka të

hyrat mujore prej 400 eurosh dhe nga masa për shtesa për fëmijë i merr edhe 20 euro, atëherë

buxheti familjar nuk është se rritet kushedi sesa për t’i adresuar nevojat e kësaj familje. Nevojat

janë shumë më të mëdha se ndihma shtetërore. Nëse një familje e së njëjtë madhësi i ka të hyra

2000 euro në muaj, atëherë shtesa prej 20 eurove nuk ka kurfarë rëndësie. Këtu nevojat edhe ashtu

janë të përmbushura me të hyrat mujore. Pra është keqshpenzim i parasë publike. E njëjta gjë vlen

edhe për pagesat për lehonat, qofshin ato të punësuara ose jo. Pagesat e tilla do të duhej të

bëheshin në bazë të kritereve që përcaktojnë se kujt i takon e kujt një pagesë e tillë. Në rastin

konkret, kriteri bazë do të duhej të ishin të hyrat familjare

[21]Zyra e Kryeministrit- mbledhja 31 e Qeverisë. Marrë nga:  https://bit.ly/3sZZp4x 1 2

Lehonat e papuna në 12 muajt e fundit do të përfitojnë mbështetje financiare 170 Euro për 6

muaj;

Lehonat e punësuara do të përfitojnë mbështetje financiare 170 Euro për 3 muaj, krahas

kompensimit të rregullt të pushimit të lehonisë; 

Përgjithësisht në kuptimin afatgjatë këto çështje duhen zgjidhur përmes themelimit të sistemit të

pagesave shoqërore që do t’i financonin fondet e ndryshme të rishpërndarjes sociale, si: pensionet,

pagesën për papunësinë, sigurimin shëndetësor, pagesën për pushimin prindëror, ndihma sociale,

etj. Kjo do ta etablonte dhe funksionalizonte mekanizmin gjithëpërfshirës të Shtetit të Mirëqenies

si e drejtë e patjetërsueshme e jo favor i pushtetit. Sigurimet shoqërore paraqesin një shok

afatshkurtë në tregun e punës, meqë e rrisin koston e punës, por janë zgjidhja e vetme afatgjate,

meqë krijojnë dhë mirëmbajnë një kërkesë të rritur agregate që e rrit vëllimin e qarkullimit

ekonomik, përveç se etablojnë një shoqëri më të drejtë, duke siguruar trajtim më të barabartë për

të gjithë pjesëtarët e saj. Për më tepër këto sigurime shoqërore kanë efekt të menjëhershëm në

fuqizimin e punëtorëve në Kosovë duke krijuar një zonë sigurie mes punësimit me pagë dhe

kërcënimit nga varfëria si pasojë e humbjes së vendit të punës. Ky fuqizim përkthehet në rritje të

organizimit sindikal që përbën mënyrën më të sigurtë të mbrojtjes së të drejtave të punëtorëve por

edhe garancën më të mirë të një dialogu funksional dhe të drejtë social. 

Përkundër se zotimet elektorale, ashtu edhe ato në Programin qeverisës kanë pasur një qasje tjetër

karshi pagesave për lehonat, pushimin e lehonisë dhe shtesat për fëmijë, këtu në fund po fillojnë së

zbatuari sikur masa emergjente të ndërlidhura me Pandeminë. 

Zotimet kanë qenë të natyrës ligjore, të amandentimit të ligjeve në mënyrë që këto çështje e

përfitime të bëhen të drejta të garantuara me ligj. Ndërkohë që zbatimi i tyre ka marrë aktualisht

karakterin e transfereve financiare të cilat janë subjekt i trajtimit dhe vendimit të vazhdueshëm

institucional, që nënkupton për nga natyra planifikim afatshkurtë. Ndryshimet ligjore përmes të

cilave pushimi i lehonisë dhe ai prindëror do të bëhej në total prej 12 muaj, ku pjesëmarrës për

pagesën do të jetë edhe shteti, dhe këtë mundësi do ta dispononin të dy prindërit. 

Sipas vendimit mbi caktimin e kushteteve dhe kritereve për zbatimin e pjesshëm të masës 3.5 -

Pagesa për lehonat dhe shtesat për fëmijë të Pakos së Ringjalljes Ekonomike[22], përfitimet do të

jenë si në vijim:

Aplikimi për këtë masë do të fillojë për të gjitha lehonat që kanë lindur foshnjën prej datës 1 gusht

2021 e tutje.

[22] https://mf.rks-gov.net/desk/inc/media/4F250604-F09F-481F-B678-EB53F7BE9BEF.pdf 1 3

Instituti për Politika Sociale “Musine Kokalari”, e ka shfrytëzuar të drejtën për të kërkuar të dhëna

dhe qasje në dokumente publike në Ministrinë e Financave dhe të Transfereve, për pyetjet si në vijim:

Sa gra kanë aplikuar për të marrë 50% e pagës mesatare të Kosovës në kuadër të pushimit të lehonisë

të financuar nga Qeveria e Kosovës për vitin 2018, atë 2019 dhe vitin 2020 dhe sa nga këto gra janë

nga sektori publik dhe nga sektori privat në Kosovë?

Fig. 1 - Raporti mbi të dhënat e përfituesve të pagesës së Pushimit të Lehonisë për vitin 2019   

Regjionet Nr i përgjithshëm i përfituesve të
Pushimit të Lehonisë

Sektori Publik Sektori Privat

Prishtinë

Gjilan

Ferizaj

Gjakovë

Prizren

Mitrovicë

Pejë

TOTALI

1233

235

244

141

262

198

175

2488

488

178

140

83

59

88

62

1098

745

57

104

58

203

110

113

1390

Buxheti në total 1,642.699 euro 

Regjionet Nr i përgjithshëm i përfituesve të
Pushimit të Lehonisë

Sektori Publik Sektori Privat

Prishtinë

Gjilan

Ferizaj

Gjakovë

Prizren

Mitrovicë

Pejë

TOTALI

1356

247

239

144

309

221

170

2686

448

185

100

51

72

86

50

992

908

62

139

93

237

135

120

1694

 Fig. 2 - Raporti mbi të dhënat e përfituesve të pagesës së Pushimit të Lehonisë për vitin 2020               

Buxheti në total 1,819.031 euro     



Duke u bazuar nga këto të dhëna nga tabelat e mësipërme, fillimisht të vitit 2019, ku numri i

përgjithshëm i përfitueseve të pushimit të lehonisë ishte 2.488 mijë, dhe sipas raporit të ASK-së

“Vjetari Statistikor 2021” [23], numri i lindjeve të gjalla në vitin 2019 ishte 21.798 mijë, del që ne

vitin 2019, qeveria do të duhej t’ua paguante grave lehona që nuk janë të punësuara afërsisht 18

milionë euro. Nëse kësaj shume ia shtojmë edhe koston e pagesave për lehonat e punësuara, e që

janë në të njëjtin nivel prej 170 euro por për 3 muaj në vend të gjashtë, atëherë shumë e

përgjithshme vjetore do të ishte afërsisht 20 milionë euro.

21.798-2.488=18.512*170=3.147.000*6=18.882.000

2,488*170.00*3=1,268,880.00

Këto kalkulime janë të përafërta meqë statistikat janë vjetore ndërsa pagesat mujore gjë që

nënkupton se jo të gjitha lindjet do të kualifikoheshin t’i përfitojnë të gjashtë muajt pagesë brenda

vitit. Për shembull obligimi për secilën lindje pas 1 gushtit do të bartej edhe në vitin pasrendës.

Megjithatë do të ishte implicit publik për vitin bazë. 

Me të njëjtën llogaritje në vitin 2020, kur numri i lindjeve ishte 21 mijë e 952, kostoja e

gjithëmbarshme e kësaj mase do të ishte në shumën prej 19 milionë euro implementimi i kësaj

mase.

21.952-2.504=19.448*170.00=3,306, 160.00*6=19,836,960.00

2,504*170.00*3=1,277, 040.00 

Kalkulimet e mësipërmes janë spekulative në atë që janë të përgjithësuara për vit, por edhe i

referohen viteve kur nuk janë aplikuar masat e tilla të transfereve financiare. Siç është përmendur

mësipër, këto masa kanë filluar të zbatohen në gjysmën e dytë të vitit 2021, më saktësisht nga data

1 gusht. Kështu që kalkulimet e sakta të borxhit implicit publik që vjen nga kjo masë duhen bërë

duke shfrytëzuar të dhënat për numrin e lindjeve nga data 1 gusht e tutje. 

Gjatë muajit gusht 2021 është raportuar të kemi pasur 5 mijë e 800 lindje [24]. Përgjithësisht gjatë

vitit 2021, ASK ka raportuar numër më të madh të lindjeve krahasuar me vitet paraprake të

kalkuluara në këtë raport. 

Nëse e aplikojmë në njëjtë formulë kalkulimi për të dhënat për muajin gusht, atëherë shpenzimet e

përgjithshme për aplikimin e kësaj mase deri në fund të vitit do të jenë si mëposhtë:

5,139*170.00*6=5,240,984.40 euro – për lehonat e papunësuara

661*170*3=337,507.80 euro – për lehonat e punësuara.

[23] Vjetari Statistikor 2021. Marrë nga : https://bit.ly/3AjX1re

[24] “Afro 6 mijë foshnje lindën deri në gusht” Marrë nga : https://bit.ly/3lkxdXQ 1 5

Në këtë drejtim, IPS “Musine Kokalari” rekomandon që: T’i kushtohet rëndësi mbështetjes së

prindërve të vetëm (nënave vetushqyese). Në këtë drejtim, pagë minimale duhet t’u sigurohet të

gjithë prindërve beqarë, e cila do t’ua mundësonte pagesat mbi shërbimet e kujdesit primar për

fëmijët nën moshën dhjetë vjeçare. 

Rregullimi ligjor i lehonisë dhe prindërisë të rishikohet dhe mos ta lë tërësisht jashtë prindin

tjetër. Kështu, pushimi i lindjes duhet të synohet që të jetë i barabartë për të dy prindërit, ashtu

që përgjegjësia për kujdesin ndaj foshnjes të mos i bartet automatikisht vetëm grave. 

Masa për mbeshtetje të lehonave të papuna, të percillet paralelisht me politika agresive të

punësimit. 

Pagesat e lehonisë duhet të zgjidhen në kuptimin më afatgjatë përmës themelimit të sistemit të

pagesave shoqërore që do t’i financonin fondet e ndryshme të rishpërndarjes sociale. 

T’i kushtohet rëndësi mbështetjes së prindërve me të ardhura të ulëta, që niveli lokal të ndajë

një përqindje nga të ardhurat vetanake për pagesën e kujdesit ditor në kopshtet publike. 

Në buxhetin për vitin 2022, por edhe në projeksionet për vitet e tjera, të planifikohen dhe të

rishpërndahen shpenzimet publike. 

5. Përfundimet dhe Rekomandimet

Pushimi i paguar i lehonisë, por edhe mbështetja për lehonat e papuna janë vendimtare për ta

mbrojtur shëndetin dhe sigurinë ekonomike të grave dhe familjeve të tyre. Por, kjo politikë sociale

është e pjesshme duke qenë e vetmja politikë e vendosur deri më tani, e sidomos pjesë e një pakoje

emergjente në kuadër të zhvillimeve karshi situatës me pandeminë. 

1.

2.

3.

4.

5.

